
 

 

 
 
 

FITXA: 269 – Euskal Autonomia Erkidegoko landa-eremuak 

sustatzeko eta garatzeko laguntzak (Erein Programa). 

 

Nori zuzendua: Hauek izan daitezke laguntza hauen onuradun: 

a) Toki-entitateak, Euskadiko Toki Erakundeei buruzko 2/2016 Legearen 2. 

artikuluan xedatutakoaren arabera, hau da: 

I) Udalerria. 

II) Kontzejuak eta udalerriarena baino eremu txikiagoko beste lurralde-

erakundeak, lurralde bakoitzean dagoen foru-araudian eta toki-araubidearen 

gaineko oinarrizko legerian ezarritakoaren arabera. 

III) Udalerrien mankomunitateak. 

IV) Arabako lurralde historikoko kuadrillak. 

V) Beste zeinahi erakunde, baldin eta tokiko lurralde-erakunde zenbait biltzen 

baditu, dagokion izendapen bereziarekin, 2/2016 Legean eta aplikatu 

beharreko gainerako araudian ezarritakoaren arabera. Toki-erakundeen 

erregistroan inskribatuta egon behar dute. Ofizioz egiaztatuko da inskribatuta 

daudela. 

b) Toki-erakundeen sektore publikoa, a) apartatuko erakundeei dagokiena. 

c) Landa Garapeneko Elkarteak, baldin eta toki-erakundeekin lankidetza-

hitzarmenak izenpetzen badituzte esku-hartze eremu baten aldeko proiektuak 

martxan jartzeko. 

Deialdia:  EHAA - Euskal Herriko 

Agintaritzaren Aldizkaria 

Deialdiaren data: 2026/09/11 

Sarbide-esteka: 

https://www.euskadi.eus/zerbitzuak/1028212  

Erreferentziazko araudia: AGINDUA, 2026ko abuztuaren 27koa. - 

https://www.euskadi.eus/web01-bopv/eu/bopv2/datos/2026/09/2603868e.pdf  

Eragin eremuak: Tokiko Garapena eta Enplegua 

Zenbatekoa: 10.170.072,00 € 

Aurkezteko lehen eguna: 

2026/09/12 

Aurkezteko azken eguna: 

2026/10/13 

Aurrerakina: Ez da zehaztu Aurrerakinaren gehieneko %a: Ez 

da zehaztu 

Gehieneko zenbatekoa: 300.000,00 € Gutxieneko zenbatekoa: 6.000,00 € 

https://www.euskadi.eus/zerbitzuak/1028212
https://www.euskadi.eus/web01-bopv/eu/bopv2/datos/2026/09/2603868e.pdf


 

 

 
 
 

Tramitazioa: Norgehiagoka.  

 

Laburpena  

Agindu honen xedea da Euskal Autonomia Erkidegoko landa-eremuak sustatzeko eta 

garatzeko erakunde publikoei zuzendutako laguntzen deialdia egitea 2026ko ekitaldirako 

(Erein programa), 2023-2027 aldiko NPEPEren «Inbertsioak landa-eremuko oinarrizko 

zerbitzuetan» esku hartzearen barnean. 

 

Diruz lagundu daitezkeen jarduerak  

a) Uraren hornidurarekin eta saneamenduarekin eta energia elektrikoaren eta gasaren 

hornidurarekin eta kanalizazioarekin lotutako oinarrizko azpiegiturak (bai berriak, bai 

ordezkatu beharrekoak, ordezkatu ezean zerbitzuaren prestazioa baldintzatuko balitz; hori 

egiaztatzeko, arloan eskumena duen maila teknikoko hirugarren batek egindako txostena 

aurkeztu beharko da). 

b) Energia berriztagarrien erabilera eta energia-aurrezpena sustatzeko azpiegiturak, tokiko 

komunitateari zerbitzuak ematera bideratutako eremuetan. Beraz, kanpoan geratzen dira 

ohiko zerbitzu propioak ematera bideratuta daudenak, oinarri honen 3.a) apartatuan 

adierazten denaren arabera. 

c) Turismoari lotutako zerbitzuetarako proiektuak eta azpiegiturak. Barne daude interpretazio 

zentroak/museoak eta turismo-bulegoak, bidezidor eta bide homologatuak eta horietarako 

seinaleak, autokarabanentzako aparkalekuak. 

d) Biztanle-guneak egokitzearekin zerikusia duten azpiegiturak, haien hirigintza-oneratzea eta 

egokitzapena xede dutenak: irisgarritasuna, lorategiak jartzea, argiteria eta hiri-altzariak. 

e) Oinarrizko zerbitzuentzako proiektuak: eguneko zentroak eta adinekoentzako egoitzak, 

haurreskolak eta farmaziak/botika-kutxak/osasun-zentroak. 

f) Aisia, kultura eta kirolarekin zerikusia duten zerbitzuentzako proiektuak: kultur etxeak, 

liburutegiak, erabilera anitzeko zentroak, kirol-ekipamenduak edo aisialdikoak. 

g) Ekipamendu komunitarioetako irisgarritasunarekin zerikusia duten proiektuak. 

h) Industrialde txikiak urbanizatzeko proiektuak. 

 

Jarduera-ildoak 

Ez da zehaztu 

 



 

 

 
 
 

Diruz lagundu daitezkeen kontzeptuak 

1.– Diruz lagundu daitezkeen kostutzat hartuko dira 2025eko urtarrilaren 1etik aurrera eginiko 

inbertsioak eta/edo gastuak. Egun hori baino lehenagoko gastuak egonez gero, dirulaguntza 

ukatu egingo da, hurrengo paragrafoko f) eta g) apartatuei dagozkien gastuak izan ezik; izan 

ere, laguntza ukatzea ekarriko ez duten arren, ezingo dira deialdi honen kontura diruz 

lagundu. 

2.– Oro har, hauek hartuko dira diruz lagundu daitezkeen kostutzat: 

a) Ondasun higiezinak eskuratzea, lursailak izan ezik. Tasatzaile independente eta egiaztatu 

batek zehaztuko du balioa. 

b) Urbanizazio-lanak burutzea. 

c) Eraikitze-lanak burutzea. 

d) Zaharberritze- edo birgaitze-lanak burutzea. 

e) Lotutako beste azpiegitura batzuk. 

f) Aurreko bost apartatuetan jasotako gastuei lotutako kostu orokorrak, adibidez: arkitektoen, 

ingeniarien eta aholkularien ordainsariak, diruz lagun daitekeen kostuaren % 10eko 

gehieneko mugarekin. 

g) Laguntza-eskaeraren xede den inbertsioari lotutako azterlanak, gehienez ere diruz lagundu 

daitekeen kostuaren % 10eko mugarekin. 

h) Makineria eta ekipamendu berriak erostea eta haien finantza-errentamendua, 

ondasunaren merkatu-balioraino. 

i) Jarduera berriari lotuta dauden bigarren eskuko ekipamenduak eta makinaria erostea, 

baldin eta aurreko 5 urteetan beste laguntzarik jaso ez badute. 

j) Tresneria. 

k) Altzariak. 

l) Informatika- eta komunikazio-ekipoak, bai hardwarea, bai softwarea, eta programak eta 

aplikazio informatikoak eta web-orriak eta -plataformak eskuratzeko edo garatzeko 

inbertsioak. 

m) Patenteak, lizentziak, egile-eskubideak eta erregistratutako markak eskuratu edo 

erregistratzeko egindako inbertsioak: 20.000 euroko dirulaguntza, gehienez. 

n) BEZ berreskuraezina, BEZari buruzko Espainiako legeriaren arabera. 

 

 

 



 

 

 
 
 

Gastuetarako aldi hautagarria  

Proiektuak 2025eko urtarrilaren 1etik 2027ko abenduaren 31ra bitartean gauzatu beharko 

dira. Ez dira deialdi honen xede izango ez 2025eko urtarrilaren 1a baino lehen hasitako 

proiektuak, ez gastua 2027an soilik egitea aurreikusten dutenak. 

 


